MGA AWIT SA MALIIT NA MISAL

MAY 2007

PAMBUNGAD NA AWIT

(May 6 & 13)

PIGING NG PANGINOON 

(Tabuena-Hontiveros)


Koro: Sa piging ng ating Panginoon 


tayo’y laging nagtitipon


Upang matutong magmahalan 


sa pag-ibig na nakamtan.

Buhay ay inalay Nya sa dakilang Diyos Ama

Upang atin nang makamtan buhay na walang hanggan.

2. Buhay ay inalay Nya upang tayo’y magkaisa

Sa paghahatid ng ligaya  mula sa pag-ibig Nya.

(May 20- Pag-akyat)

PANGINOON AY PURIHIN

(Borres-Que)

(mula sa Himig Heswita 2)

Koro: Panginoon ay purihin ngalan nya ay dakilain

Panginoon ay purihin ngalan nya ay dakilain

Panginoon Ikaw ang may likha ng langit

Dagat at lupa, ng buwan araw at mga bituin

Tanang nilalang sa papwirin. (koro)

2. Lalagablab sa silangan pagmamahal Mo sa tanan

Pag-ibig Mo’y walang hanggan

Ito’y mananatili kailanpaman. (koro)

(May 27- Pentekostes)

HALINA ESPIRITU SANTO

(Come Holy Spirit)

Halina Espiritu Santo kinakailangan kita
Sigla at lakas ng mahina

Pag-asa nating lahat.

Halina Espiritu Santo samo at dalangin ko

Gabay namin sa buhay

Kaloob ng Diyos na mahal.

PAG-AALAY

MULA SA ‘YO

(Francisco)

Koro: Wala akong maihahandog sa ‘yo

Na di mula sa kabutihan Mo

Gayunpaman ‘yong tanggapin, aking alay pag-alabin.

Muli kong handog, buhay mong kaloob

Kalugdan mo at basbasan

2. Mula sa iyo ang lahat ng ito

Buhay ko’y pagharian mo

Koro: Wala akong maihahandog sa ‘yo

Na di mula sa kabutihan Mo

Gayunpaman ‘yong tanggapin

Aking alay pabanalin, tnaging hiling.

KUNIN MO, O DIYOS

( Samonte)

Kunin mo, O D’yos at tanggapin Mo

Ang aking kalayaan, ang aking kalooban

Isip at gunita ko lahat ng hawak ko,

ng loob ko ay aking alay sa ‘Yo.

Nagmula sa ‘Yo ang lahat ng ito

Muli kong handog sa Iyo

Patnubayan Mo’t paghariang lahat

Ayan sa kalooban Mo.

Mag-utos Ka, Panginoon ko, dagling tatalima ako

Ipagkaloob mo lamang ang pag-ibig Mo

At lahat ay tatalikdan ko. (ulitin *)

End: at lahat ay tatalikdan ko.

SAMA-SAMANG MAG-ALAY

(Isidro-Ramirez)
1. Taglay namin ngayon  sa aming mga palad

sa  kabutihan   Mo ay aming tinanggap

Kasyahang tanggapin ang sya naming hangad

tinapay na bunga ng pagod at hirap.

Koro:

 Sama-samang mag-alay nang buong pagmamahal (2x)

2. Alay pa rin namin sa ’yo Amang liyag

ang alak na mula sa katas ng ubas

sa kalinga  Mo’y amin ding tinanggap

kaya ngayo’y muling handog sa yong hapag.
AWIT SA PAKIKINABANG
(May 6 & 13)

PAGKAKAIBIGAN

 (Cenzon-Santos)

ang sinumang sa Aki’y nmananahan

Mananahan din Ako sa kanya

At kung siya’y mamumunga nang masagana

S’ya sa Ama’y nagbigay ng karangalan.

Koro: Mula ngayon, kayo’y Aking kaibigan

Hinango sa dilim at kababaan

Ang kaibiga’y mag-aalay ng sarili nyang buhay

Walang hihigit sa yaring pag-aalay.

2. Kung paanong mahal ako ng aking Ama

Sa inyo’y aking ipinadarama

Sa pag-ibig ko kayo sana ay Manahan

At bilin ko na kayo ay magmahalan.

3. Pinili ka’t hinirang upang mahalin

Mamunga’t bunga mo’y panatilihin

Humayo ka’t mamunga nang masagana

Kagalakang walang-hanggang ipamamana.

(May 20- Pag-akyat)

KAIBIGAN KAPANALIG (Ofrasio-Hontiveros)

1. Ang atas ko sa inyo mga kaibigan ko

ay magmahalan kayo tulad ng pagmamahal ko sa inyo

May hihigit pa kayang dakila sa pag-ibig na laang ialay ang buhay alang-alang sa kaibigan

Kayo nga’y kaibigan ko kung matutupad ninyo

ang iniaatas ko.

2. Kayoy di na alipin kundi kaibigan ko

lahat ng mula sa Ama’y nalaan ko na sa inyo

Kayoy hinirang ko di ako ang hinirang n’yo

Loob kong humayo kayo at magbunga ng ibayo

Ito nga ang s’yang utos ko na bilin ko sa inyo

magmahalan kayo. Magmahalan kayo!
(May 27- Pentekostes)

BANAL NA ESPIRITU, PAG-IBIG NG DIYOS (Samonte)

Koro: Ang pag-ibig mo aming D’yos ay ibinuhos 

sa ‘ming mga puso sa pamamagitan ng iyong 

Banal na Espiritu.

1. Ang iyong kapangyarihang mapanglikha

ay nagbibigay ng buhay sa nilikha

katulad ng hanging dumarating

halina Espiritu kami’y panibaguhin.

2. Sa sintang Birheng Maria nanahan ka

s’ya’y naging Ina ni Kristo na Mesiyas

sa gagawin ni Hesus na pagliligtas

Ikaw, O Espiritu ay sumasakanya.

3. Pag-alabin mo kami Iyong Iglesya

sa paglilingkod at sa pananampalataya

Pag-isahin mo kami sa adhika

na ipangaral sa lahat ang Mabuting Balita.
(May 27- Pentekostes)

AWIT NG PAGPAPANIBAGO (Gutierrez-Jetajobe-Magnaye)

Halina O Dyos naming mahal halina at kami’y baguhin

dinggin mo ang panalangin ng bayan mong dumaraing.

Kami ngayon ay tunghayan naghihina at sugatan

nagkukulang sa pag-ibig at biyayang minamahal.

Halina aming Ama, isugo mo ang Espiritu

nang kami ay matulad sa ‘yong Anak na si Hesus.

Pagkatao namin ay baguhin puso namin ay pag-alabin

nang ang mundo ay magbago buhay nami’y alay sa ‘yo.
PANGWAKAS NA AWIT
NAIS KONG IBALITA

Nais kong ibalita ang sa aki’y napahayag

Dumatal na Balitang sa ‘kin ng kaligtasan.

Lubha pa rin ang dami nitong mga kapatid ko

Nilang wala nang hanap kundi si Jesukristo

Aking ipahahayag ang sa atin naganap

Na liwanag ni Kristo sa mundo ay laganap

DAAN NG KAPAYAPAAN

Koro: Panginoon ako’y Iyong gawing daan ng kapayapaan

Nang ang pag-ibig Mo’y maihatid kung saan man may alitan

Dadalhin ko’y kapatawaran saan man may kapinsalaan

Ihahatid ko’y pananalig saan man may alinlangan.

2. Dadalhin ko’y kaliwanagan kung saan man may kadiliman

Ihahatid ko’y kagalakan saan man may nalulumbay.
















